
Блаженный же князь Петр и блаженная княгини Феврония воэврати-
шася в свои град, на свое отечествие. 

[И яко бысть близ града и присташа на пристанище ко брегу 
реки, глаголемыя Оки. Священицы же ecu и клирицы со кресты 
и со образы с честными, и весь народ з женами и со младенцы 
изыдоша во стретение има, со слезами вопиаху, глаголюще: „Виждьте, 
господие наши, виждьте належащую беду нашу, яко мнози велможи 
хотяху сами...] (Пропущен л и с т ) . 

. . . Еуфросиния, и шьяше во храм пречистый богородицы соборныя 
церкви своима рукама воздух, на нём же бе ликы святых. Преподобный же 
и блаженный князь Петр, нареченный Давид, приела к ней, глаголя: 
„О, сестро Еуфросиния! Хощу уже отити от тела, но жду тебе, яко да 
купно отидем ко общему нашему владыце Христу". Она же рече: 
„Пожди, господи мои, яко дошью воздух во святую церковь". Он же 
вторицею послав к ней, глаголя: „Уже бо мало пожду тебе". Яко же 
третицею пакы приела к ней, глаголя: „Уже бо хощу преставитися 
и не жду тебе". Она же остаточное дело воздуха того святаго шьяше, 
уже бо единаго святаго риз еще не дошив, лице же нашив, и преста 
и вотче иглу свою в воздух, ею же шьяше. И посла ко блаженному 
Петру, нареченному Давиду, о преставлении купнем. И, помолився, пре
даете в купе святая своя душа в руце божий месяца июня в 25 день. 

По преставлении же ею хотеста людие, яко да положен будет бла
женный Петр внутрь града у пречистыя богородицы соборныя церкви, 
Феврония же вне града в женьстем монастыре у церкви Воздвижения 
честнаго и животворящего креста, ркуще, яко „во мнишестем образе 
неугодно есть положити святых во едином гробе". И учредиша им гроби 
особныя и вложиша телеса их в ня: святаго же Петра, нареченнаго 
Давида, тело вложиша во особныи гроб и поставиша внутрь града 
в соборной церкви пречистыя богородица до утрия; святыя же Февро
ния, нареченная Еуфросинии, тело вложиша во особый гроб и поставиша 
вне града у церкви Воздвижение честнаго и животворящего креста. 
Общий же гроб, его же сами повелеша истесати себе во едином камени, 
оста тощь, иже внутрь града, в том же храме соборные церкви пречистыя 
богородицы. На утрие же, воставше, людие обретоша гроби их особныя 
тощи, в ня же их вложиста. Святая же телеса их обретоша внутрь града 
соборныя церкви пречистыя богородица во едином гробе, его же сами 
собе повелеша сотворити. Людие же неразумнии, яко о животе их мяту-
щеся, тако и по честней ею преставлении: и паки преложиша я во особ
ныя гробы и паки разнесоша, яко же впереди писахом. На утрии же 
пакы обретошася святии во едином гробе. И к тому не смеяху прикосну-
тися ко святем их телесем и положиша я во едином гробе, в нем же 
сами повелеста, у соборные церкви Рожества пречистыя богородица 
внутрь града, еже есть дал бог на просвещение и на спасение граду 


